                                                                                                                       
ՀԱՅՏԱՐԱՐՈՒԹՅՈՒՆ
հրավերի պարզաբանման մասին
Հայտարարության սույն տեքստը հաստատված է գնահատող հանձնաժողովի
 2023 թվականի հունվարի 26-ի թիվ 1 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն

Ընթացակարգի ծածկագիրը ԵՔ-ԳՀԱՇՁԲ-23/14

Երևանի քաղաքապետարանի կարիքների համար Երևան քաղաքի Մալաթիա-Սեբաստիա վարչական շրջանի բազմաբնակարան շենքերի հարթ տանիքների վերանորոգման աշխատանքների ձեռքբերում նպատակով կազմակերպված ԵՔ-ԳՀԱՇՁԲ-23/14 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 25.01.2023թ. ստացված հարցադրումները և դրանց վերաբերյալ 26.01.2023թ. տրամադրված պարզաբանումները`
        Հարցադրում N 1 
[bookmark: _Hlk125638560]Գնման ընթացակարգի հրավերի պահանջների համաձայն՝ մասնակիցը պետք է ներկայացնի  հայտի ապահովում, իսկ հաղթող ճանաչվելու դեպքում  նաև որակավորման և պայմանագրի ապահովումներ/կանխիկ փողի կամ բանկային երաշխիքի ձևով/, քանի որ գնման գինը սահմանված է 38 500 000 ՀՀ դրամ: Միևնույն ժամանակ հաղթած մասնակցին պատվիրատուն պետք է վճարի փաստացի կատարված աշխատանքների դիմաց, որոնց ընդհանուր գումարը, օրինակի համար, մինչև 2023թ․ հոկտեմբերի 31-ը ներառյալ կարող է կազմել 1մլն ՀՀ դրամ./քանի որ պատվիրատուն չի կարող կանխատեսել կատարվելիք աշխատանքների չափը/:
Կարծում ենք, որ նման պահանջը ոչ իրավաչափ է և չի բխում <<ԳՆումների մասին>> ՀՀ օրենքի 3-րդ հոդվածի պահանջներից,  քանի որ փաստացի կատարված աշխատանքները 25 մլն-ից պակաս լինելու դեպքում հաղթած մասնակիցը ուղղակի կկրի ֆինանսնական կորուստներ՝ առնվազն 11 550 000 ՀՀ դրամի չափով, որովհետև ամեն դեպքում /անկախ փաստացի կատարված աշխատանքների գնից/ պետք է ներկայացնի վերոնշյալ ապահովումները:
Հետևաբար ընթացակարգը գնումների մասին ՀՀ օրենսդրության պահանջներին համապատասխանեցնելու համար առաջարկում ենք հանել հայտի ապահովման պահանջը, իսկ հաղթած մասնակցին պայմանագրի և որակավորման ապահովումները երաշխիքի կամ կանխիկ փողի տեսքով փոխարինելու պահանջ ներկայացնել փաստացի կատարված աշխատանքների գինը 25 մլն. ՀՀ դրամի շեմը հատելու պարագայում: 

Պարզաբանում N 1 
     Ի պատասխան Ձեր հարցման վերաբերյալ, տեղեկացնում, որ Երևանի քաղաքապետարանը իրեն վերապահված լիազորությունների կատարման համար անհրաժեշտ` կարիքին համապատասխան կազմակերպել է հարթ տանիքների վերանորոգման աշխատանքների ձեռքբերում: 
Վերը նշված աշխատանքների ձեռքբերման համար հրավերով գնման առարկայի միավորի արժեքով գնային առաջարկ ներկայացնելու պահանջը պայմանավորված այն հանգամանքով, որ պատվիրատուն չի կարող նախորոք կանխորոշել սույն թվականի համար նախատեսվող աշխատանքների կատարման ծավալները և նախկինում կատարված պայմանագրերով սահմանված ծավալներից ելնելով նախատեսել է ընդհանուր առավելագույն գնման գին:
Գնումների մասին ՀՀ օրենսդրության պահանջների համաձայն՝ եթե գնման առարկայի գնման գինը գերազանցում է 25 մլն. ՀՀ դրամը, ապա մասնակիցների կողմից հայտի, պայմանագրի և որոկավորման ապահովումների ներկայացման պահանջը կրում է պարտադիր բնույթ:
Միաժամանակ՝ ՀՀ կառավարության 04.05.2017 թվականի N 526-Ն որոշմամբ սահմանված «Գնումների գործընթացի կազմակերպման» կարգի 32-րդ կետի 10-րդ ենթակետի համաձայն՝ «եթե գնման ընթացակարգը կազմակերպվել է օրենքի 15-րդ հոդվածի 6-րդ մասի հիման վրա և պայմանագիրը կնքելու իրավասության առաջացման պահին նախատեսված չեն ֆինանսական միջոցներ, ապա որակավորման և պայմանագրի ապահովումները ներկայացվում են միակողմանի հաստատված հայտարարության` տուժանքի կամ կանխիկ փողի ձևով: Եթե պայմանագիրը կնքելու իրավասության առաջացման պահին նախատեսված ֆինանսական միջոցները գերազանցում են գնումների բազային միավորի քսանհինգապատիկը, սակայն պայմանագրի ամբողջական կատարման համար հետագայում ևս պահանջվում են ֆինանսական միջոցներ, ապա պայմանագրի և որակավորման ապահովումները, հատկացված ֆինանսական միջոցների մասով, ներկայացվում են բանկային երաշխիքի կամ կանխիկ փողի, իսկ պահանջվող ֆինանսական միջոցների մասով` միակողմանի հաստատված հայտարարության` տուժանքի կամ կանխիկ փողի ձևով.»:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ԵՔ-ԳՀԱՇՁԲ-23/14 ծածկագրով գնահատող հանձնաժողովի քարտուղար Վ.Մեժունցին:

